
:َلاَق َمَّلَسَو ِهْيَلَع ُهَّللا ىَّلَص ِّيِبَّنلا ِنَع ، ُهْنَع ُهللا يِضَر َةَرْيَرُه يِبَأ ِنَع
ُهْنَع ِضْقَي ْمَل ُهَل ُهللا اَهَصَّخَر ٍةَصْخُر ِرْيَغ ْنِم َناَضَمَر ْنِم اًمْوَي َرَطْفَأ ْنَم

.اًمِلْسُم اَّلِإ ُةَسْمَخْلا ُهاَوَر .ُهَماَص ْنِإَو ِرْهَّدلا ُماَيِص

 

Абу Ҳурайра розияллоҳу анҳудан ривоят қилинади: 

«Набий соллаллоҳу алайҳи васаллам: 

«Ким Рамазондан бир кунни Аллоҳ берган рухсатсиз оғзи очиқ ҳолда
ўтказса, умрбод рўза тутиб ўтказса ҳам, унинг қазосини адо эта олмас»,
дедилар». 

Бешовларидан фақат Муслим ривоят қилмаган.

Шарҳ: Маълумки, бемор, мусофир, қари кишилар, шунингдек, ҳомиладор ва
эмизикли аёллар ҳам рўза тутишлари узрли бўлган кишилар ҳисобланади.
Мазкур тоифалардан бошқалар, албатта, Рамазон ойи рўзасини тутишлари
шарт. Рамазон ойи рўзасини тутмаган одам гуноҳкор бўлади. Узрсиз бир
кун рўзани тарк қилган одам умр бўйи рўза тутиб ўтса ҳам, ўша рўзасини



тутмаган куннинг савоби ўрнини тўлдира олмайди. Чунки фарз рўзани ўз
вақтида тутиш инсонни жуда ҳам катта савобга сазовор қилувчи нарсадир.

Имом Молик ва Имом Абу Ҳанифаларнинг мазҳаблари бўйича Рамазон
рўзасидан бир кунни узрсиз тутмаган одамга юқоридаги ҳадисдаги
Рамазонда хотинига жинсий яқинлик қилган кишига кўрилган каффорот
чоралари жорий қилинади.

«Ҳадис ва ҳаёт» китоби асосида тайёрланди


